
USURBILGO ADINEKO PERTSONEN OROIMENA LANTZEKO TAILERREN ZERBITZUA
KONTRATATZEA
ADMINISTRAZIO KLAUSULA PARTIKULARREN PLEGUA
PROZEDURA IREKIA ETA IZAPIDE ARRUNTA

. KONTRATUAREN EDUKIA

1. KONTRATUAREN XEDEA

Usurbilgo udalerrian, adineko pertsonen oroimena lantzeko tailerren zerbitzua ematea.

Kontratua baldintza-agiri honetan oinarritzen da eta espedientean azaltzen den dokumentazio

teknikoarekin bat etorriz egingo da. Baldintza-agiri honek kontratu-balioa du.

Kontratazio hau zerbitzu-kontratu gisa gauzatuko da, eta Sektore Publikoko Kontratu Legearen

Testu Bateginaren 308. artikuluak eta hurrengoek arautzen dute.

KHA kodetzea: 85320000-8: gizarte-zerbitzuak.

2.- KONTRATUAREN IRAUPENA

Prestazioa burutzeko epea ondorengoa izango da: 2 urtekoa kontratua sinatu eta hurrengo
egunetik kontatzen hasita (kontratuaren hasieraren aurreikuspena 2022ko urria da, ikasturteari

lotuta egon dadin).

Zerbitzua bera urritik ekainera emango da (uztaila eta abuztua, salbu).

Dena den, kontratazio organuak kontratua beste 2 urtez luzatu ahal izango du, ikasturtez ikasturte,

hortaz, gehienez ere 4 ikasturtetako iraupena izango du (2022/23 ikasturtetik hasi eta 2025/26
ikasturtera arte). Kontratuaren luzapenik ez bada egingo, kontratazio organuak 2 hilabete

lehenagoko aurreabisua eman beharko du.

3. KONTRATUAREN AURREKONTUA

Zerbitzua astelehenetik ostiralera emango da, eta hori da baloratuko den prezioa. Ondoren

zehazten dira zerbitzuko gehienezko prezioak:

Astelehenetik ostiralera (URRIA-EKAINA): 38'33 euro/orduko, +%21eko BEZa 8,05 euro=46,38

euro/orduko.

Plegu teknikoetako 5. atalean zehazten den moduan, tailerreko eskaintza 6 taldetan eskainiko da
eta talde horietako bakoitzean urteko gehienez 1 orduko 40 saio aurreikusten dira. Alegia, denera
240 saio (240 ordu).

Hori horrela, urteko aurrekontuaren estimazioa 11.131,20€ eurotakoa da (BEZ-ik gabe), %21eko
BEZ 1.932€euro. Guztira BEZ barne 13.063,20€ euro. Kontratuaren hasierako iraupenerako
aurreikuspena (bi urte) 22.262,40(BEZ-ik gabe), %21eko BEZ-a 3.864 euro dira, guztira

26.126,40€ euro estimatzen dira bezarekin.

Beraz, luzapen guztiak barne ( 4 urte), guztira estimaturiko kontratuaren bolumen
ekonomikoa 44.524,80€ da (BEZ-ik gabe), eta %21a BEZ ( 7.728 euro) barne guztira 52.252,80

euro.

Prezio horretan sartuta egongo dira kontratuaren ondorioz sortutako gastu guztiak (plangintza,
koordinazioa, bilerak, prestaketa, saioak bideratzea, memoriak...) zein gastu orokorrak eta

orotariko zerga, tasa eta arbitrioak.

4. FINANTZAZIOA
Kontratuaren prezioa ordaintzeko behar beste diru jarri da aurtengo ekitaldiko aurrekontuan:
1.8000.227.231.01.99 partidaren kontura ( A-1325-2022). Hurrengo urteetan berdin jokatuko da.

5. ORDAINKETA MODUA

Egindako zerbitzuak emandako zerbitzu zehatzen arabera ordainduko dira. Urtean 9 faktura
egingo dira, urritik ekainera arte, biak barne.

Behin faktura onartuta, Sektore Publikoko Kontratuen azaroaren 8ko 9/2017 Legeko 198.artikuluan
legez aurreikusitako epeen barnean ordainduko da.

Enpresa esleipendunak formatu elektronikoan aurkeztuko ditu fakturak, Gipuzkoako Fakturen
Sarrera  Puntu Orokorraren bidez (FSPOe) (https://gfaegoitza.net/SarreraPuntua), udal
aurrekontua egikaritzeko arauan xedatutakoaren arabera, 25/2013 Legea, abenduaren 27koa,
faktura elektronikoa bultzatu eta Sektore Publikoan fakturen kontularitza erregistroa sortzekoa,
betez.

Unitate organikoen DIR3 kodeak: Usurbilgo Udala:

i Organo kudeatzailea: LO1200739
i |Izapidetze unitatea: LO1200739
i Kontularitza bulegoa: LO1200739

6. PREZIOAK BERRAZTERTZEA

Kontratu honen prezioa ez da berraztertuko.

7. BERMEAK

7.1. BEHIN-BEHINEKO BERMEA

Ez da eskatzen.

7.2. BEHIN-BETIKO BERMEA

Kontratuaren esleipendunak, hartutako konpromisoak beteko dituela bermatzeko, behin betiko
bermea eman beharko du. Berme hori kontratuaren esleipen zenbatekoaren %5a izango da, BEZa

kenduta, kontratuaren guztirako iraupena kontuan harturik.

Kontratuaren esleipendun den enpresaren proposamen ekonomikoa hasiera batean anormal edo

neurriz kanpokotzat jo izan balitz, ondoren onartua izateko, aurreko bermea ez ezik, beste
gehigarri bat eratu beharko du, esleipen-zenbatekoaren % 5ekoa. Horrela, berme osoa kontratuko
prezioaren % 10ekoa izango da.

Aipatu bermea eratzeko epea hamar egun baliodunekoa izango da eskaintza onena aurkeztu duen
lizitatzaileak errekerimendua jaso eta hurrengo egunetik aurrera, eta Sektore Publikoko Kontratuen
azaroaren 8ko 9/2017 Legeko 108. artikuluan ezarritako edozein bide erabiliz eratu ahal izango du,
eskudirutan jarritakoak izan ezik, horiek Usurbilgo Udalaren edozein kontu korrontetan sartu behar
dira eta.

Bermea, osoa nahiz partziala, aipatu Sektore Publikoko Kontratuen Legeko 111.artikuluan
xedatutakoa betez itzuliko da, behin berme-epea amaituta eta enpresa esleipendunak kontratuzko
betebehar guztiak bete dituenean.

Il. KONTRATAZIOA EGITEKO PROZEDURA

8. ESLEITZEKO PROZEDURA ETA BALORAZIO IRIZPIDEAK
Proposamenak baloratzeko eta eskaintza onena zein den erabakitzeko, esleipen irizpide anitzak

baloratuko dira, guztiak formula bidez kalkulatzen direnak.

MODU AUTOMATIKOAN ZENBATETSI DAITEZKEEN IRIZPIDEAK: gehienez 51 puntu (“C”
artxibo elektronikoa)

8.1.- PREZIOA ( gehienez 51 puntu)

Puntuaziorik handiena emango zaio eskaintza merkeenari eta gainerako eskaintzen puntuazioa
ateratzen da formula honetatik: biderkatu batetik eskaintza merke baxuenaren eta lizitatzailearen
eskaintza baloratuaren arteko zatiduraren emaitza eta bestetik irizpideari aplikatu dakizkiokeen

puntuen kopuru osoa.
Lizitatzailearen puntuazioa = Ob/OI x 51

Non-eta:

Pl: lizitatzailearen puntuazioa
Ob: eskaintzarik txikiena
Ol: lizitatzailearen eskaintza

Hasiera batean, neurriz kanpoko edo anormaltzat hartuko dira Administrazio Publikoetako
Kontratuen Legearen Araudi Orokorraren (urriaren 12ko 1098/2001 Errege Dekretuaren) 85.
artikuluaren arabera halakotzat hartu beharrekoak eta 9/2017 Legeak azaroaren 8koa, Sektore

Publikoko Kontratuaren 149. artikuluak aurreikusten duena jarraitu beharko da.

BALIOESPEN TEKNIKO BATEN BAITAKOAK DIREN IRIZPIDEAK: gehienez 49 puntu
(“B”artxibo elektronikoa)

Lizitatzaileek ez dute, inolaz ere, “B” artxibo honetan datu ekonomikorik adieraziko, ezta formula
bidez automatikoki balioetsi daitezkeenik ere.

8.4.- MEMORIA TEKNIKOA (49 puntu gehienez )
o Gaitegiaren eta edukiaren egokitasuna.(8 puntu)
¢ Metodologiaren egokitasuna (8 puntu)
¢ Genero ikuspegia proposamenean kontuan hartzea (8 puntu)
e Ebaluaziorako prozedurak (6 puntu)
e Lantaldearen antolakuntza ( 3 puntu)
e Teknologi berrien inguruan oroimen tailerrak emateko berrikuntzan inguruko eskaintza (3,5
puntu)
e Usurbilgo herriaren ezaugarrietara egokitutako proposamena izatea (10 puntu).

o Bestelako hobekuntzak (2,5 puntu)

Memoriak gehienez A4 formatuko 15 orri izango ditu, bi aldeetatik idatziak.

Baldin eta aurkeztutako “memoria teknikoa” dokumentuak gainditzen badu, oro har,adierazitako
orrialde kopurua, memoriari dagozkion balioespen-irizpideak orri kopuruaren mugara arte soilik
balioetsiko dira.

Orrialde kopuru horretatik aurrera 0 puntu emango dira.
9. KONTRATATZEKO AHALMENA ETA KAUDIMENA

Kontratatzeko prozedura honetan parte hartu ahalko dute, gaitasun juridikoa nahiz jarduteko osoa
izanik, beren kaudimen ekonomiko, finantzario eta tekniko edo profesionala egiaztatzen duten
pertsona natural edo juridikoek, Sektore Publikoko Kontratuen azaroaren 8ko 9/2017 Legeko 71.
artikuluan kontratatzeko ezartzen diren debekurik ez dutenak.

Halaber, beren kabuz edo baimendutako pertsona batek ordeztuta aurkeztu ahalko dira,
horretarako emandako nahiko ahala duena. Pertsona juridiko bat ordeztuz hartako kideren bat
aurkezten denean, pertsona horrek dokumentuekin justifikatu beharko du horretarako gaitasuna
duela. Kasu batean zein bestean, ordezkariari kontratatzeko ezintasun kausa horiek eragiten die.

Gainera, pertsona juridikoek kontratu honetako xedearekin harreman zuzena duten jarduerak
burutzea izan behar dute helburutzat, eta kontratua behar bezala egikaritzeko behar adina
elementu pertsonal zein materialekin hornitutako antolaketa bat izan beharko dute.

Kontratatzeko ahalmena eta kaudimena ENPRESA ESLEIPENDUNAK SOILIK egiaztatuko
du, dokumentu hauek aurkeztuta:

9.1.- Enpresariaren eta, hala badagokio, haren ordezkariaren izaera juridikoa egiaztatzeko
dokumentuak.

Izaera egiaztatzeko honakoak aurkeztu beharko dira:

- Nortasun Agiri Nazionala pertsona lizitatzaileak bere izenean jarduten baldin badu.

- Beste pertsona edo erakunde bat ordezkatuz jardunez gero, Nortasun Agiri Nazionala eta
ahalordetze-eskritura aurkeztu beharko dira. Dokumentazioa kalifikatzeko egintzan, botere-
askiespenera joko da, ofizioz.

- Lizitatzailea pertsona juridikoa denean, eraketa- edo aldaketa-eskritura, hala badagokio,
Merkataritza Erregistroan behar bezala inskribatuta, eta Identifikazio Fiskaleko Zenbakia,
inskripzioa aplikagarri den mer ataritzako legeriaren arabera eskagarria denean. Hori eskagarria
ez bada, jarduteko gaitasuna eraketaren eskritura edo agiriaren, estutuen edo fundazio aktaren
bitartez egiaztatuko da, horretan jasota egongo baitira pertsona juridikoaren jarduera erregulatzen
duten arauak. Horiek, hala dagokionean, dagokien Erregistro ofizialean inskribatuta egongo dira.
Europar Batasuneko Estatu kideetako enpresari ez espainiarren kasuan, erregistro profesional
batean edo merkataritzako erregistro batean inskribatuta daudela egiaztatu beharko dute
eskakizun hori dagokion Estatuko legerian eskatzen denean.

- Enpresari ugari lizitaziora aurkezten baldin badira Enpresen Aldi Baterako Elkarketa eratuz,
horietako bakoitzak bere ahalmena eta kaudimena egiaztatu beharko du aurreko puntuetan
ezarritakoaren arabera. Era berean, ABEE bat modu formalean eratzeko konpromisoa helarazi
beharko dute, esleipendun suertatuz gero. Halaber, proposamenean ABEE elkarketako kide
bakoitzak beteko duen xedearen zatia adieraziko dute, kaudimenarekin lotuta bakoitzaren
betekizunak zehaztu eta egiaztatze aldera.

9.2- Sektore Publikoko Kontratuen azaroaren 8ko 9/2017 Legeko 71. artikuluan kontratatzeko
zerrendatzen diren debekurik ez izatearen berariazko adierazpen arduratsua.

9.3.- Indarreko xedapenek agindutako zerga-betebeharrak eta Gizarte Segurantzakoak
betetzearen berariazko adierazpen arduratsua.

9.4.- Atzerriko enpresek edozein ordenatako Espainiako epaitegi edo auzitegietako jurisdikzioaren
mende jarriko direla adierazi beharko dute, kontratuarekin zerikusi zuzena edo zeharkakoa duten
gorabehera guztietarako, eta, hala badagokio,.

9.5.- Bermea: ezarri izanaren ziurtagiria.enpresa lizitatzaileari egokitu dakiokeen atzerriko
jurisdikzioari uko egingo diotela ere bai.

9.6.- Erantzunkizun zibileko asegurua: kontratatutako enpresa izango da kontratua egikaritzeko egin
beharreko eragiketen ondorioz eragiten diren kalte eta galeren erantzule, Sektore Publikoko
Kontratuen Legeko 196. artikuluan xedatutakoari jarraiki. Zerbitzuaren baitan erabiltzaileek jasan
lezaketen edozein motatako istripu edo gertakari kaltekorri aurre egiteko, esleipendunak aktibitate
programa bere hedadura osoan estaliko duen Erantzukizun Zibileko Asegurua itundu beharko du
entitate aseguratzaileren batekin, gutxienez 300.000 euroko estaldura duena (kalte pertsonaleko
estaldura gutxienez 150.000 euro). Aipatu erantzukizun zibileko aseguruak, erabiltzaileen gaineko
kalteez gain, aktibitatea antolatzearen ondorioz gerta litekeen beste edonolako kalte, narriadura eta
galera kalte-ordainez estaltzeko adinakoa izan beharko du.

9.7.- Kaudimena

e Kaudimen ekonomiko eta finantzarioa: kontratatu nahi den eremuari dagokion
lizitatzailearen urteko negozioen bolumena, azkeneko hiru urteetako bolumen handineko
urteari dagokiona, gutxienez 10.000 euro izatea.

¢ Kaudimen teknikoa eta profesionala:

1. Azken hiru urteetan emandako zerbitzuak, eta adieraziko dituzte haien zenbatekoa eta
destino publikoa edo pribatua, eta horiek gehituko zaizkie horiei buruzko ziurtagiriak. Azken
hiru urteetan zahartze aktibo bezalako proiektuetan emandako 2 zerbitzu eman dituztenek
ulertuko da kaudimena dutela.

2. Zerbitzuan lanean arituko diren langileak, bi langile gutxienez izango dira:

1. Koordinatzaile orokor bat. Gutxieneko titulazioa: Diplomatua, lizentziatua edo
graduduna (titulua),

2. Saioetako bideratzailea. Gutxieneko titulazioa: Diplomatua, lizentziatua edo
graduduna (titulua).

3. Euskara (koordinatzaile orokorra eta saioaren bideratzailea): Europako

Erreferentzia markoaren C1 Gaitasun maila.

* Dokumentazio hori guztiori egiazko kopian aurkeztuko da.

10. PROPOSAMENAK AURKEZTEA

Kontratazio honetako espedientea, hari gaineratzen zaion dokumentazio teknikoa, pleguak eta
dokumentazio osagarria Usurbilgo Udalaren Kontratatzailearen Profilaren bidez eskuratu ahalko
dira,lizitazio honen iragarkia aipatu Kontratatzailearen Profilean argitaratuta agertzen den unetik
aurrera etaproposamenak aurkezteko epea amaitu bitartean. Harremanetarako hona jo:

Joxe Martin Sagardia plaza, z/g — 20170 Usurbil
Tel. 943 371951 / Faxa 943 368167
Helbide elektronikoa: kontratazioa@ usurbil .eus

Kontratatzailearen Profila: www . usurbil .eus

Proposamenak bitarteko elektronikoak erabiliz aurkeztuko dira esklusiboki, 9/2017 SPKL legeko
hamabosgarren xedapen gehigarrian ezarritako betekizunei jarraiki, Euskadiko Kontratazio
Publikoko Plataforman argitaratu eta hurrengo egunetik kontatzen hasita HAMASEI(16) EGUN
NATURALEKO epearen barnean, 14:00ak arte.

Proposamenak isil-gordekoak izango dira eta izaera hori bermatzeko neurriak hartuko dira
proposamenak irekitzen diren unera arte.

Proposamenak modu elektronikoan aurkezteko beharrezkoak diren informazio eta zehaztapen
teknikoak, dataren zifratzea eta baliozkotzea barne, Euskadiko Kontratazio Publikoko Plataforman
(www.contratacion.euskadi.eus) daude.

10.1. AURKEZPEN ELEKTRONIKOA
Lizitazio elektronikoaren erabiltzaileentzako Arreta Zentroa: 945016298 (7:45 - 20:00) bitartean.

Interneteko helbidea: www.euskadi.eus
Helbide elektronikoa: laguntzakpe@euskadi.eus

10.2. PROPOSAMENEN EDUKIA

Enpresa lizitatzaileek HIRU ARTXIBO ELEKTRONIKO (“A”, “B” ETA “C”) aurkeztu beharko
dituzte.

1)“A” ARTXIBO ELEKTRONIKOA “KONTRATATZEKO AHALMENA ETA KAUDIMENA”
izendatuko da eta dokumentu hauek jasoko ditu:
Il. eranskina: erantzukizunpeko adierazpen eredua.

2) “B” ARTXIBO ELEKTRONIKOA “BALIOESPEN TEKNIKO BATEN BAITAKOAK” izendatuko
da eta dokumentu hauek jasoko ditu: plegu administratiboetako 8.4. atalean eta plegu
teknikoetan zehaztutako baldintzak bete beharko ditu memoriak.

Artxibo honetan ez da sartu behar, inola ere ez, modu automatikoan zenbatu daitezkeen esleipen-
irizpideei dagokion ezein datu, “C” artxiboan barneratu beharko direlarik horiek.

3) “C” ARTXIBO ELEKTRONIKOA “MODU AUTOMATIKOAN ZENBATETSI DAITEZKEEN
IRIZPIDEEN ARABERAKOAK?” izendatuko da eta, hauek jasoko ditu:

Proposamen ekonomikoa zehaztea plegu honetako Ill. eranskin modura gaineratzen den
ereduaren araberakoa.

11. ALDAGAI EDO ALTERNATIBAK
Ez dira onartzen.

12. KONTRATAZIO MAHAIA
Kontratazio Mahaia horrela osatuko da:

1. Agurtzane Solaberrieta Mesa, Alkatea, Presidentea; ordezkoa, Befiat Larrafiaga Urdanpileta.

2. ltiziar Basterrika Unanue ,0Ongizate arloko zinegotzia, batzordekidea,

3. Garazi Etxeberria San Miguel, udal idazkaria, batzordekidea; ordezkoa; Olatz De Miguel Arnaiz.
4. Xabier Olano Jauregi, udal kontu-hartzailea, batzordekidea; ordezkoa, Aitziber Iraola Eizaguirre,
Errenta Teknikaria.

5. Kontxi Zaldua Otegi, Ongizate arloko burua, batzordekidea; ordezkoa, Maider Irisarri Iriondo,
gizarte langilea.

6. Ainara Mujika Errazkin teknikari juridikoa, Mahaiko idazkaria; ordezkoa, Olatz De Miguel Arnaiz,
Kontratazio eta Pertsonal Teknikaria,

Halaber, Mahaiak bertaratzea eskatutako udal teknikari arduradun guztiak bertaratu ahalko dira,
aholkularitza lanak betetzeko.

13. DOKUMENTUAK KALIFIKATZEA
Proposamenak aurkezteko epea amaitutakoan, honela jokatuko da:

1)“A” ARTXIBOA IREKITZEA:

“A” artxibo elektronikoa aztertuko da, aurretiko baldintzak betetzen direla egiaztatzeko.
Beharrezkoa izanez gero, Kontratazio Mahaiak gehienez ere hiru egun naturaleko epea emango
du lizitatzaileak akatsak zuzen ditzan.

2) “B” ARTXIBOA IREKITZEA:

“A” artxiboko dokumentazioa baloratu ondoren, “B” artxiboa ireki eta aztertuko da.

Kontratatzailearen Profilean adierazitako egunean eta orduan, eta streaming bidez transmitituko
da publikoarentzat plataformaren bidez. Streaming bidezko lizitaziorako esteka:

- Euskaraz: https://apps.euskadi.eus/appcont/lizitazioa/directo_usurbil_eu.html
- Gaztelaniaz: https://apps.euskadi.eus/appcont/lizitazioa/directo_usurbil_es.html

“B”artxiboa ireki ondoren, Kontratazio Mahaiak dokumentazioa helaraziko dio hura baloratzeko
ardura duen teknikariari, eta teknikari horrek balorazio txostena egin beharko du.

3) “C” ARTXIBOA IREKITZEA:
“B” artxiboko dokumentazioa baloratu ondoren, “C” artxiboa ireki eta aztertuko da.

Kontratatzailearen Profilean adierazitako egunean eta orduan, eta streaming bidez transmitituko
da publikoarentzat plataformaren bidez. Streaming bidezko lizitaziorako esteka:

- Euskaraz: https://apps.euskadi.eus/appcont/lizitazioa/directo_usurbil_eu.html
- Gaztelaniaz: https://apps.euskadi.eus/appcont/lizitazioa/directo_usurbil_es.html

14. ESLEIPENA ETA FORMALIZAZIOA
Kontratazio Mahaiak, Sektore Publikoko Kontratuen Legeko 150.1. artikuluan xedatutakoarekin bat

etorriz, aurkeztutako proposamenak kontratazio-organora bideratuko ditu eta proposamenarekin
batera.

Kontratazio Organoak eskaintzak sailkatuko ditu eta eskaintza onena aurkeztu duen enpresa
lizitatzailea deituko du, eskakizuna jaso eta hurrengo egunetik zenbatzen hasita hamar egun

balioduneko epean, eskatutako dokumentazioa aurkeztu dezan. Dokumentazioa jaso eta
hurrengo bost egun balioduneko epean, SPKLren 150.3 artikuluak xedatutakoari jarraituz.

lll.- KONTRATUA EGIKARITZEA
15. KONTRATUAREN ARDURADUNA

Kontratua egikaritzeaz arduratuko den udal teknikaria, SPKL legeko 62. artikuluan aurreikusten
diren funtzioekin, ongizate arloko burua izango da.

16. KONTRATUA EGIKARITZEA

Zerbitzuak egiterakoan, agiri honetan dauden baldintzak bete beharko dira, bai eta espedienteari

erantsitako xehetasun teknikoak ere, halakorik egonez gero. Kontratua Administrazioaren

zuzendaritza, ikuskapen eta kontrolaren pean burutuko da, eta Administrazioak idatziz nahiz ahoz

erabili ahal izango ditu ahalmen horiek.

Kontratistari edo haren agindupekoei egotz dakiekeen egite edo ez-egiteren baten ondorioz,
Administrazioak uste izaten badu kontratua behar bezala burutzea kolokan dagoela, kontratua
behar bezala burutu dadin beharrezkotzat jotzen dituen neurriak har daitezela agindu ahal izango
du.

Esleipendunak, ordainketa osagarri bat jasotzeko eskubiderik gabe, kontratua egoki garatu eta
bete dadin beharrezkotzat jotzen diren zerbitzuak eman beharko ditu, hala nola, laneko bileratara

edo informazio-bileratara joan.

Kontratuaren jabeak bere gain hartzen ditu kontratua burutzeak dakartzan arriskuak. Kontratistak,
zerbitzua antolatzerakoan eta ematerakoan, zehazki bete beharko ditu orri honetan jasotako
baldintzak eta agindu teknikoen orriko espezifikazioak. Gainera, Udalak zuzenduko, ikuskatuko eta

kontrolatuko du zerbitzua, eta horrek idatziz zein ahoz gauzatuko ditu eskumen horiek.

Kontratista izango da egindako lanen eta emandako zerbitzuen kalitate teknikoaren erantzule.
Kontratista izango da erantzule, baita ere, kontratua betetzean ez-egiterik, akatsik, egokia ez den
metodorik edo ondorio okerrik sortzen bada, eta horrek ondoriorik eragiten badie Administrazioari

edo hirugarrenei.

Kontratistak beharrezko ekipamendu eta bitartekariak ekarri beharko ditu lanak ondo gauzatu eta

kontratua aipatutako epean bukatzeko. Horrez gain, beharrezko langileak kontratatu beharko ditu.

Kontratuaren jabeak arduradun bat izendatuko du, kontratuaren jabearen eta Udaleko langileen
arteko harremanak zuzenean koordinatzeko. Udaleko Zerbitzu Teknikoen eta kontratuaren

jabearen artean egin behar diren bileren kopuru eta maiztasuna eta erabili beharreko informazioa

Udalak zehaztuko du. Era berean, Udalak informazioa bildu eta esleipenduna egiten ari den lana

gainbegiratu ahal izango du.

Kontratua betetzeko izaera pertsonaleko datuak erabili behar baldin baditu, izaera pertsonaleko

datuak babesteko indarrean dagoen araubidea beteko du.

17. KONTRATUA EGIKARITZEN DEN BITARTEAN HIRUGARRENEI ERAGINDAKO KALTEEN
ONDORIOZKO KONTRATISTAREN ERANTZUKIZUNA

Kontratatutako enpresa izango da kontratua egikaritzeko egin beharreko eragiketen ondorioz
eragiten diren kalte eta galeren erantzule, Sektore Publikoko Kontratuen Legeko 196. artikuluan
xedatutakoari jarraiki.

18. KONTRATUA ALDATZEA

Administrazioak aukera izango du kontratua aldatzeko, interes publikoko arrazoiak direla medio,
Sektore Publikoko Kontratuen Legeko 203. artikuluan eta hurrengoetan aurreikusitako kasu eta
modutan.

19. PRESTAZIOA HARTZEA ETA BERMEALDIA

Sektore Publikoko Kontratuen Legeak aurrikusten dituen ondorioetarako, hilabeteko bermealdia
ezartzen da. Berme epean kontratistaren kargu joango lirateke lanetan eta egindako prestazio
guztietan ager daitezkeen akats eta ikusiezinezko akats guztiak.

20. EZ-BETETZEEN ONDORIOZ KONTRATISTARI EZARRITAKO ZIGORRAK

A. Kontratua egikaritzeko epeak ez betetzea

Kontratista, berari egotz dakizkiokeen arrazoiengatik, berandutzen bada kontratua
egikaritzeko epean (epe osoa zein, halakorik bada, epe partzialak), administrazioak bi
aukera izango ditu: kontratua suntsiaraztea (eta adjudikaziodunak bermea galdu), edo
honako zigor hau ezartzea: zerbitzua behar bezala ematen berandutzen den eguneko 0,60

euro kontratuaren prezioko 1.000 euroko (BEZa aparte).

Berandutzeagatik ezartzen diren zigorren zenbatekoa kontratuaren prezioaren % 5en

multiplo batera heltzen den bakoitzean, kontratazio-organoak aukera izango du kontratua
suntsiarazteko, edo, bestela, kontratua egikaritzen jarrai dadin agintzeko, zigor gehiago

ezarrita.

B. Prestazioen egikaritze partziala ez betetzea

Kontratistak ez badu betetzen kontratuan zehaztutako prestazioen egikaritze partziala, eta
horren errua berari egozten ahal bazaio, administrazioak bi aukera izango ditu: kontratua
suntsiaraztea, edo, bestela, kontratuaren prezio osoaren %10en baliokidea den zigorra

ezartzea.

C. Prestazioa oker gauzatzea

Prestazioa oker gauzatzen bada, administrazioak zigorrak ezarri ahal izango ditu; horietako
bakoitzaren zenbatekoa ez da izango kontratuaren prezioaren % 10etik gorakoa (BEZa

aparte), eta guztirako zenbatekoak ezin izango du gainditu prezioaren % 50.

D. Ingurumenaren, gizartearen edo lanaren arloko betebeharrak ez betetzea

Kontratistak ez baditu betetzen ingurumenaren, gizartearen edo lanaren arloko
betebeharrak, batez ere soldatak ordaintzen behin eta berriro atzeratzen bada edo
hitzarmen kolektiboetatik eratorritakoak baino soldata-baldintza okerragoak doloz eta era
larrian aplikatzen baditu, SPKLren 201. artikuluan ezarritakoa aplikatuz, administrazioak
zigorrak ezarri ahal izango dizkio ez-betetze horietako bakoitzagatik; horietako bakoitzaren
zenbatekoa ez da izango kontratuaren prezioaren % 10etik gorakoa (BEZa aparte), eta

guztirako zenbatekoak ezin izango du gainditu prezioaren % 50.

E. Azpikontratistekiko betebeharrak ez betetzea

SPKLren 217. artikuluan xedatutakoa gorabehera, kontratistak azpikontratistekin dituen
betebeharrak betetzen ez baditu, administrazioak zigorrak ezarri ahal izango dizkio ez-
betetze horietako bakoitzagatik; bakoitzaren zenbatekoa ez da izango kontratuaren
prezioaren %10etik gorakoa (BEZa aparte), eta guztirako zenbatekoak ezin izango du

gainditu kontratuaren prezioaren %50.

F. Langileak subrogatzeko betebeharrak ez betetzea

Kontratistak ez baditu betetzen kontratuaren xede den zerbitzuak ukitutako langileak
subrogatzearen arloan dituen betebeharrak SPKLren 130.4 artikuluan ezarritakoa aplikatuz,
administrazioak zigorrak ezarri ahal izango dizkio ez-betetze horietako bakoitzagatik;
bakoitzaren zenbatekoa ez da izango kontratuaren prezioaren %10etik gorakoa (BEZa

aparte), eta guztirako zenbatekoak ezin izango du gainditu prezioaren %50.

21. AZPIKONTRATAZIOA

Kontratistak prestazioaren gauzatze partziala azpikontratatu dezake hirugarren batzuekin.
Nolanahi ere, Sektore Publikoko Kontratuei buruzko azaroaren 8ko 9/2017 Legearen 215. eta 216.
artikuluetan ezarritako eskakizunak bete beharko ditu azpikontratazio horrek.

22. KONTRATUA LAGATZEA

Kontratua lagatzeko aukera egongo da Sektore Publikoko Kontratuen azaroaren 8ko 9/2017
Legeko 214 .artikuluko muga eta betekizunekin.

23. KONTRATUA ETETEKO ARRAZOIAK

Kontratua eteteko arrazoiak dira SPKL-ko 211. eta 313. artikuluetan ezartzen direnak.

24. ADMINISTRAZIOAREN ESKUMENAK

Administrazioari dagozkion kontratua interpretatu, hura betetzean agertzen diren zalantzak ebatzi,
kontratua interes publikoko arrazoien ondorioz aldatu, hura etetea adostu eta haren ondorioak

zehazteko eskumenak, Sektore Publikoko Kontratuen Legean nahiz hartako Erregelamendu
Orokorrean ezarritako mugen barnean eta horietan jasotako betekizun eta ondorioekin.

25. HIZKUNTZAREKIN LOTUTAKO BETEKIZUNAK

Zerbitzu hartzaileekin erabilera hizkuntza

Kontratuaren xede den prestazioaren berezko ezaugarriak kontuan hartuta, zerbitzu hizkuntza
euskara izango da. Usurbilgo Udalak onartutako hizkuntza-irizpideei jarraituz, herritarrekin eta udal
langileekin ahozko harremana euskaraz egingo da. Kasu guztietan herritarren hizkuntza
eskubideak bermatuko dira.

lzen ematen duten partaideen arabera, euskaraz eta gaztelaniaz egitea behar izanez gero,
euskarazkoari lehentasuna emango zaio. Saioren bat gaztelaniaz egin behar denean, euskarriak
euskaraz izango dira; eta saioak euskaraz direnean eta partaideren batek saioa jarraitzeko

zailtasunak baditu, gaztelaniaz eskainiko zaio euskarria.

Hizkuntza paisaia
Errotuluak, oharrak, seinaleak, kartelak eta gisa bereko komunikazio orokorrak euskaraz egingo

dira.

Harremanak administrazioarekin

Enpresa adjudikazio-hartzaileak Usurbilgo Udalaren hizkuntz araudiaren arabera jokatuko du,
kontratuaren xede diren jarduera guztietan; eta beraz, enpresak Udalarekin dituen ahozko zein
idatzizko harremanak euskaraz izango dira. Hartara, Udalari aurkeztu beharreko lanak euskaraz

egingo dira: memoria, lan arriskuak prebenitzeko plana...

Era berean, udaletik jasotzen diren idatziak euskaraz jasoko ditu enpresa adjudikazio-hartzaileak.

26. HIZKUNTZAREKIN LOTUTAKO BALDINTZAK ZEIN NEURRITAN BETE DIREN
JARRAITZEA

Kontratua sustatzen duen administrazio-unitatea izango da bertan ezarritako hizkuntza-baldintzak
betetzen direla ziurtatzeko jarraipena egiteaz arduratuko dena, gainerako baldintzen jarraipena
egiten duen antzera eta antzeko epeekin, Euskara Zerbitzuari horren berri emanez. Azken horrek
onarpena eman edo neurri zuzentzaileak proposatuko ditu.

Sektore Publikoko Kontratuen Legeko 62. eta 210. artikuluekin bat etorriz:
» Kontratuaren arduradunak kontratua nola betetzen den ikuskatuko du, hizkuntza-baldintzak
behar bezala betetzen diren ziurtatzeko jarraipena egingo du, eta horren inguruan
beharrezko erabakiak hartu eta jarraibideak emango ditu.

» lkuskaritza kontratu bukaeran ez ezik, modu jarraian ere egingo du kontratuaren
arduradunak, jarraipen espezifikorako euskarriak erabilita, sor daitezkeen hutsegiteak
zuzentzekoak.

27. EGIKARITZEAREN BALDINTZA BEREZIAK

Kontratua egikaritzeko jarraian adierazten diren baldintza bereziak ezartzen dira. Horiek urratzen
baldin badira zehapenak ipiniko dira, kontratuzko funtsezko betebehar izaera ematea berariaz
zehazten diren horietan izan ezik, horiek urratzea kontratua eteteko arrazoi izango delarik.

27.1. Egikaritzearen baldintza bereziak lan, gizarte segurantza eta laneko segurtasun eta
osasun arlotan

Enpresa kontratista lan arloari, Gizarte Segurantzari eta laneko segurtasun eta higieneari
dagokienez indarrean diren legezko xedapenak betetzera derrigortuta dago kontratuaren xede
diren zerbitzuetan erabiltzen dituen langileekiko, Administrazioa ez-betetze horren ondoriozko
erantzukizunetik salbuetsia geratuko delarik.

Gainera, enpresa esleipendunak, kontratua sinatu aurretik, kontratuaren xede den jarduera
burutzen duten langileei aplikagarri izango zaien hitzarmen kolektiboa adierazi beharko du.
Kontratua gauzatzen den bitartean, kontratatutako enpresak ordaindu beharko du langilearen
kategoria profesionalari aplikagarri zaion hitzarmen kolektiboan jasotako soldata, eta soldata hori
ezingo da inola ere izan hitzarmenekoa baino txikiagoa.

Kontratistak ezingo du aldaketarik egin zerbitzuari atxikitako langile teknikoei dagokienez, aldez
aurretik Udalaren baimenik ez baldin badu. Langile teknikoak ordezteko pertsonek, gutxienez,
eskaintzan emandakoen baliokide diren ezaugarri profesionalak bete beharko dituzte.

27.2. Lan-kontratuetan subrogatzeko baldintzei buruzko informazioa.

Enpresa kontratistari, eta berari bakarrik, dagokio pertsonala hautatzea kontratua gauzatzeko
adskribitutako lan taldea osatzeko, klausulen agiri honetan exijitutako titulazio eta ukanbeharrekin.
Edonola ere, entitate kontratatzaileak baldintza horiek betetzen dituela egiaztatzeko ahalmena
izango du.

Enpresa kontratugilea ahaleginduko da bere lan taldean egonkortasunari eusten eta taldearen
osaketan aldaketarik badago haiek puntualak eta justifikatutako arrazoiengatik izaten, zerbitzuaren
funtzionamendu egokiak ez dezan aldaketarik pairatu. Edozein kasutan, beti entitate
kontratatzaileari horren berri eman beharko dio.

Enpresa kontratistak bere gain hartzen du betebehar bezala, enpresari orori dagokion
zuzendaritza ahalmena modu erreal, eraginkor eta etengabean baliatzeko, kontratuaren
exekuzioaz arduratzen den lan taldeko pertsonalaren gainean. Bereziki, honako hauek hartuko ditu
bere gain: soldaten negoziaketa eta ordainketa, baimenak, lizentziak eta oporrak ematea,
ordezkapenak langileen baja edo ez egoteengatik, Gizarte Segurantzako lege betebeharrak,
kotizazio eta prestazio ordainketak barne, hala dagokionean, lan arriskuen prebentzioaren alorreko
legezko betebeharrak, diziplina ahalaz baliatzea eta, oro har, enplegatuaren eta enplegatzailearen
arteko kontratu loturak dakartzan eskubide eta betebehar guztiak.

Kontratista behartuta dago lan arloan indarrean dauden legezko xedapenak betetzen, Gizarte
Segurantzakoak eta laneko segurtasun eta higienekoak, kontratu honetako zerbitzuetan erabiltzen
dituen langileei buruz, eta Administrazioa dago hori bete ez izatearen erantzukizunetik salbuetsita.
Usurbilgo Udalak ez du inongo lan-harremanik izango zerbitzuan lanean ari diren langileekiko.

Gainera, esleipendunak bere gain hartuko du, bere kasuan, zerbitzu horiek gaur egun egiten
dituen langilea, indarreango Lan Hitzarmenaren arabera, eta subrogaturik geratuko da aurreko
adjudikaziodunak zeuzkan laneko eskubideetan eta obligazioetan (. ERANSKINA).

27.3. Egikaritzearen baldintza bereziak hizkuntzari dagokionez

Errotuluak, oharrak, seinaleztapenak eta ipintzen diren gainerako komunikazio orokorrak
piktograma bidez egingo dira, euskaraz idatzitako azalpen mezu batek lagunduta. Piktograma bat
erabiliz egin ezin baldin bada, euskaraz egingo dira mezu ezagun eta ulergarriak direnean.
Aurreko bi kasuak ezinezkoak baldin badira, elebitan egingo da, euskarari lehentasuna emanez,
aldez aurretik administrazioak hala baimenduta.

IV.- IZAERA, ARAUBIDE JURIDIKOA ETA JURISDIKZIO ESKUDUNA

28. IZAERA ETA ARAUBIDE JURIDIKOA

Kontratuak, plegu honetan oinarrituta egindakoak, izaera administratiboa izango du, eta kontratuan
aurreikusten ez den guztian jarraituko zaio arau hauetan xedatzen denari: 9/2017 Legea,
azaroaren 8koa, Sektore Publikoaren Kontratuena, 817/2009 Errege Dekretua, maiatzaren 8koa,
zati batean garatzen duena 30/2007 Legea, urriaren 30ekoa, Sektore Publikoaren Kontratuena,
baita ere, Herri Administrazioen Kontratuen Legeko Erregelamendu Orokorra, onartua 1098/2001
Errege Dekretuak, urriaren 12koak, eta gainerako arauak, hala badagokio, aplikatzekoak
zaizkionak herri administrazioen kontratazioari. Administrazio Klausula Partikularren Pleguaren eta
espedientera gaineratutako gainerako dokumentazio teknikoaren artean kontraesanik egongo
balitz, Plegu honetan xedatutakoa lehenetsiko da.

29. JURISDIKZIO ESKUDUNA

Kontratutik sortzen diren auziak administrazioarekiko auzietako jurisdikzioaren menpe egongo dira.

Nolanahi ere, bi alderdiek nahi izanez gero, auziak konpondu daitezke arbitrajearen bitartez,
indarrean dagoen legerian xedatutakoarekin bat etorriz.

l. ERANSKINA
SUBROGAZIOA
Lan hitzarmena: Eskuhartze sozialari buruzko Gipuzkoako Ill. Lan Hitzarmena.
N.A.F. Antzinat. Kateg.prof |Lanjarduna |Hitzarmen Urteko Kontratua
kolektiboko soldata
talde gordina
profesionala
20/10292418-10 |27/10/2020 |05 10,74% 3 2.844,14 € |300
19

Il ERANSKINA: ERANTZUKIZUNPEKO ADIERAZPEN EREDUA

(“A” ARTXIBO ELEKTRONIKOA)

, zeinak jakinarazpenak jasotzeko helbidea hemen duen:
, , zk., eta IFZ ,

enpresaren, IFZ ordezkari gisa,

BERE ERANTZUKIZUNPEAN ADIERAZTEN DU:

LEHENA. USURBILGO ADINEKO PERTSONEN OROIMENA LANTZEKO TAILERREN
ZERBITZU KONTRATUAREN lizitazioan parte hartu nahi duela.

BIGARRENA. Zehaztutako kontratuak 9/2017 Legearen 140. Artikuluaren lehenengo atala
betetzen duela, azaroaren 8koa, Sektore Publikoko Kontratuei buruzkoa, zeinaren bitartez
Espainiako araudi juridikoari egokitzen zaizkion Europar Parlamentuaren eta Kontseiluaren
2014/23/UE eta 2014/24/UE Zuzentarauak, 2014ko otsailaren 26koak, obren esleipendun izan

ahal izateko, are zehatzago:

U lIzaera juridikoa duela eta, dagokionean, ordezkaritzakoa.

U Kaudimen ekonomiko, finantzario eta tekniko edo profesionaleko baldintzak betetzen

dituela.

U Kontratatzea debekatuta ez duela, 9/2017 Legearen 71. Artikuluan, azaroaren 8koa,
Sektore Publikoko Kontratuena, bildutakoaren arabera, eta indarrean dauden xedapenek

inposatutako zerga betebeharrak eta Gizarte Segurantzakoak betetzen dituela.

Joxe Martin Sagardia plaza, z.g. 20170 Usurbil « Tel. 943 371 951 * www.usurbil.eus 20



http://www.usurbil.eus/

Usurbilgo Udala

1D.05/2022-0120
2022DEKR0324
U Espainiako Epaitegi eta Auzitegien Jurisdikzioaren mende dagoela, zuzenean edo zeharka

kontratutik sor daitezkeen arazo guztientzat eta, uko egingo zaiola, edozein kasutan ere,

lizitatzaileari dagokion atzerriko edozein foruri.

U Hurrengoa dela jakinarazpenak bidaltzeko erabiliko den helbide elektronikoa:

U Adierazpen honetan eskatzen diren dokumentu guztiak indarrean dituela egiaztatzeko
konpromisoa duela, eta kontratua esleitzen bazaio, edo eskatzen zaionean aurkeztu ahal

izango dituela.

Eta hala ager dadin, adierazpena sinatzen dut.

lll. ERANSKINA: MODU AUTOMATIKOAN ZENBATU DAITEZKEEN IRIZPIDEEI
BURUZKO PROPOSAMENA (“C” ARTXIBO ELEKTRONIKOA)

Plegu hauen objektu diren obra egiteko hurrengo eskaintza egiten duela:

PREZIOA:. konpromisoa hartzen dudala aipatu lana ondorengo ordukako prezioan egiteko:

* BEZgabe: ................. euro.

Prezioaren barruan gai guztiak sartzen dira: zergak, gastuak eta zergen arloko edozein tasa edo

ariel, bai eta esleipendunaren industri onura ere.

Eta jasota gera dadin, honako hau sinatzen dut.

